ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	10.12.2025թ.

	
	01/9/28095-2025

	Ուսումնասիրելով Ձեր 08.12.2025թ․ N ԴԽ//42250-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը՝ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն

	2. ՀՀ ֆինանսների նախարարություն
	13.11.2025թ.

	
	01/9/25238-2025

	Ձեր 27.10.2025թ. N ԴԽ//36518-2025 գրությամբ ներկայացված ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է 2025թ. պետական բյուջեի 1079 ծրագրի 11001 «Պետական գույքի կառավարման համակարգման, խորհրդատվության և մոնիտորինգի ծառայություններ» միջոցառման համար հատկացված գումարից 80.2 մլն դրամի չափով կատարել վերաբաշխում, այն ուղղելով նույն ծրագրի նոր «Բիզնեսի զարգացման խորհրդատվական ծառայություններ» միջոցառմանը՝ խորհրդատվական ծառայությունների ձեռքբերման նպատակով, հայտնում ենք հետևյալը.
ՀՀ տարածքային կառավարման և ենթակառուցվածքների նախարարության (ՏԿԵՆ) կողմից շրջանառված այլ կառավարության որոշման նախագծերով նշվել է, որ նախարարությունը չունի բավարար ֆինանսական ռեսուրսներ և այդ պատճառով առաջարկել է ՀՀ կառավարության պահուստային ֆոնդից իրականացնել շուրջ 2.7 մլրդ դրամի վերաբաշխում՝ սուբվենցիոն ծրագրերի ֆինանսավորման նպատակով։ Մինչդեռ սույն նախագծով նախատեսում է ՀՀ 2025թ. պետական բուջեով ՏԿԵՆ-ին հատկացված միջոցների (1079 ծրագրի 11001 միջոցառման) հաշվին կատարել 80.2 մլն դրամի վերաբաշխում՝ խորհրդատվական ծառայությունների ձեռքբերման համար, որի գծով ներկա պահին առկա չեն ստանձնված պարտավորություններ։
Ելնելով վերոգրյալից և հաշվի առնելով պետական բյուջեի ֆիսկալ սահմանափակումները, ինչպես նաև այն հանգամանքը, որ առկա է ՀՀ բյուջետային համակարգի մասին օրենքի 23-րդ հոդվածի 3-րդ կետով սահմանված տարեկան առավելագույն 3 տոկոս սահմանաչափի մինչև տարեվերջ գերազանցելու ռիսկ, առաջարկում ենք պետական բյուջեում վերաբաշխումների և ՀՀ կառավարության պահուստային ֆոնդից հատկացումների վերաբերյալ նախագծերը ներկայացնել միայն փաստացի ստանձնված և մինչև տարեվերջ ֆինանսավորման ենթակա պարտավորությունների մասով։ 
	Չի ընդունվել
Խորհրդատվական ծառայության ձեռքբերման նպատակը հետագայում եկամտաբեր բիզնես գործունեության կազմակերպումն է, որն էլ իր հերթին կնպաստի «Ռիփաբլիք Պլազա» ԲԲԸ-ի բարձր գործարար համբավի ձևավորմանը և ամրապնդմանը, ներդրումային և շուկայական գրավչության բարձրացմանը, վերջնարդյունքում ունենալով ընկերության բաժնետոմսերի՝ արժեթղթերի բորսայի միջոցով մասնավորեցման հեռանկարը։  
Խորհրդատվական ծառայության ձեռքբերման մրցույթը հայտարարվել է «Գնումների մասին» ՀՀ օրենքի 15-րդ հոդվածի 6-րդ մասի հիման վրա, այն է՝ մինչև ֆինանսական միջոցներ նախատեսվելը օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում:
Հաշվի առնելով, որ «Ռիփաբլիք Պլազա» ԲԲԸ-ն նման ֆինանսական միջոցներ չունի, իսկ Պետական բյուջեից ֆինանսավորում չհատկացնելու պարագայում վտանգի տակ է դրվելու ՀՀ կառավարության որդեգրած քաղաքականությունը, որը սահմանվել է ՀՀ կառավարության 2022 թվականի հուլիսի 14-ի թիվ 1063-Լ որոշմամբ հաստատված՝ Պետական գույքի կառավարման ոլորտի բարեփոխումների ռազմավարությամբ։
Հարկ է նշել նաև, որ 11001 միջոցառման մեջ Պետական գույքի կառավարման կոմիտեի մասով առկա են խնայողություններ, ինչը հնարավորություն է ընձեռել խորհրդատվական ծառայության ձեռքբերումն իրականացնել այդ միջոցների հաշվին։ Հետագայում,  ակնկալվում է ավելի շատ գումարի հետ վերադարձ Պետական բյուջե։  
Միաժամանակ առաջարկվում է հարցը քննարկել Ֆինանսատնտեսական նախարարական կոմիտեում։

	3. ՀՀ էկոնոմիկայի նախարարություն
	07.07.2025թ.

	
	01/25415-2025

	Ի պատասխան Ձեր 2025 թվականի հոկտեմբերի 27-ի թիվ ԴԽ//36518-2025 գրության՝ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
[bookmark: _Hlk214527645]Առաջարկում ենք Նախագծի նախաբանում ավելացնել «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ կետի հղումը, քանի որ առկա է ՀՀ կառավարության պահուստային ֆոնդի փոփոխություն:
Այլ դիտողություններ և առաջարկություններ չկան:
	



Ընդունվել է 

	4. Պետական եկամուտների կոմիտե
	31.10.2025թ.

	
	01/3-4/66290-2025

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	Ընդունվել է ի գիտություն

	4. www.e-draft.am
	Տեղադրվել 27.10.2025թ.

	
	Առաջարկություններ չկան



